
ᐅᑭᐅᖅᑕᖅᑐᒥ ᖁᐸᓄᐊᑦ ᐊᒻᒪᓗ ᐆᒪᔪᖁᑎᖏᑦ  
ᐊᕙᑎ ᐊᒻᒪᓗ ᓯᓚᐅᑉ ᐊᓯᙳᖅᐸᓪᓕᐊᓂᖓ ᑲᓇᑕ 

2018 ᐊᐅᔭᖅ ᐊᒻᒪᓗ  ᓱᓇᒃᑯᑖᓄᑦ ᖃᐅᔨᓴᕐᓂᕐᒧᑦ ᐅᓂᒃᑳᓕᐊᑦ 

 

2018 ᐊᐅᔭᖓᓂ ᓇᓗᓇᐃᔭᐃᓂᖅ 

ᓱᓇᒃᑯᑖᓄᑦ ᖃᐅᔨᓴᕐᓂᖅ ᑐᕌᖅᓯᒪᔪᑦ 

ᐊᕙᑎᓕᕆᓂᖅ/ᐆᒪᔪᓕᕆᓂᖅ ᐊᒻᒪᓗ ᓱᕋᒃᑎᑦᓯᑦᑕᐃᓕᒪᓂᖅ 

ᐊᕙᑎᒧᑦ ᐅᑭᐅᖅᑕᖅᑐᒥ ᖁᐸᓄᐊᓄᑦ ᐊᒻᒪᓗ ᐆᒪᔪᖁᑎᖏᑦ. 

ᒪᕐᕉᒃ ᐊᑐᖅᑕᐅᓂᐊᖅᑑᒃ 1) ᓈᓴᐅᑎᒃᑯᑦ ᖃᐅᔨᓴᕐᓂᖅ 

ᐊᓯᙳᖅᐸᓪᓕᐊᔪᓄᑦ ᐅᑭᐅᖅᑕᖅᑐᒥ ᐱᐊᓛᖅᑖᖅᐸᓪᓕᐊᔪᓄᑦ 

ᐊᕙᑎᓕᕆᓂᖅ/ᐆᒪᔪᓕᕆᓂᖅ ᓄᓇᒥ ᖁᐸᓄᐊᓄᑦ ᐊᒻᒪᓗ 2) 

ᓄᑖᓂᒃ ᐃᓱᒪᒃᓴᖅᓯᐅᕐᓂᕐᒧᑦ ᐱᕚᓪᓕᕈᑕᐅᓂᕐᒧᑦ ᖃᐅᔨᒪᓂᕐᒧᑦ 

ᐊᒥᓲᓂᖏᑕᓄᑦ ᖃᓄᐃᓐᓂᖏᓐᓄᑦ. 

ᐱᒻᒪᕆᐅᔪᑦ ᑐᕌᖅᓯᒪᔭᕗᑦ ᐱᓕᕆᐊᒃᓴᑉᑎᓐᓄᑦ ᑐᑭᓯᐊᓗᑕ 

ᐱᕙᓪᓕᐊᔪᓄᑦ ᐊᒥᓲᕙᓪᓕᐊᓂᖏᑕ ᐅᑭᐅᖅᑕᖅᑐᒥ ᑎᒻᒥᐊᑦ 

ᐆᒪᔪᖁᑎᓄᑦ ᐆᑦᑑᑎᒋᓗᒍ ᓯᒡᔭᒥ ᖁᐸᓄᐊᑦ ᐊᒻᒪᓗ ᓇᐅᔭᐃᑦ 

ᐱᑭᐅᓕᐅᓲᖑᓂᖏᑦ ᓇᔪᕐᕕᒋᔭᐅᔪᒥ. ᐊᒥᓲᓗᐊᙱᑦᑐᑦ 

ᖃᐅᔨᓴᖅᑕᐅᓯᒪᔪᑦ ᓈᓴᖅᑕᐅᓯᒪᔪᑦ ᐊᒥᓲᕙᓪᓕᐊᔪᓄᑦ ᑎᒻᒥᐊᓄᑦ 

ᐊᓯᖏᑕ ᖁᐸᓄᐊᓂᑦ ᑭᓯᐊᓂ ᑕᐃᒪᐅᑐᐃᓐᓇᕆᐊᖃᖅᑐᑦ 

ᓴᙱᔪᒃᑯᑦ ᐱᕙᓪᓕᐊᔪᓄᑦ, ᐊᐅᓚᓂᖏᑦ ᐆᒪᖃᑎᒌᒃᑐᓄᑦ 

ᐊᓯᙳᖅᐸᓪᓕᐊᓂᖏᑦ ᐅᕝᕙᓘᓐᓃᑦ ᐊᓯᙳᖅᐸᓪᓕᐊᓂᖏᑕ 

ᓂᕿᑐᓲᑦ/ᓂᕿᒋᔭᐅᔪᓄᑦ ᐊᓯᙳᖅᐸᓪᓕᐊᓂᖏᑕ. ᐊᒻᒪᓗ 

ᐊᓯᐊᑕ ᒫᓐᓇᐅᔪᖅ ᐱᓕᕆᐊᒃᓴᒧᑦ ᐃᓚᖃᖅᑐᑦ ᖃᐅᔨᓴᕐᓂᖅ 

ᖃᕆᑕᐅᔭᓕᕆᓂᒃᑯᑦ (ᐊᑐᖅᑕᐅᔪᖅ MOTUS 

ᖃᕆᑕᐅᔭᓕᕆᓂᖅ) ᐱᕚᓪᓕᕈᑕᐅᓗᑎᒃ ᖃᐅᔨᓴᕐᓂᕐᒧᑦ 

ᖁᐸᓄᐊᓄᑦ ᐊᒥᓲᑎᒋᔪᓄᑦ. ᖃᐅᔨᓴᖅᑕᕗᑦ ᐊᑑᑎᖃᖅᑐᑦ 

ᐅᑉᓗᒥ ᐊᑐᖅᑕᐅᔪᒃᑯᑦ ᖃᕆᑕᐅᔭᓕᕆᓂᒃᑯᑦ ᐊᒻᒪᓗ 

ᓈᓴᖅᑕᐅᓯᒪᔪᒃᑯᑦ ᓇᓗᓇᐃᔭᕆᐊᕐᓗᒋᑦ ᖃᓄᐃᓕᐅᖃᑦᑕᕐᓂᖏᑦ 

ᑎᑎᕋᖅᓯᒪᔪᒃᑯᑦ ᖃᐅᔨᓴᕐᓂᕐᒧᑦ ᐱᓕᕆᐊᒃᓴᓄᑦ, 

ᐱᕚᓪᓕᕈᑕᐅᒋᐊᕐᓗᒋᑦ ᑐᑭᓯᐊᔾᔪᑎᒃᓴᓄᑦ ᖁᐸᓄᐊᑦ 

ᐊᒥᓲᓂᖏᑕ ᐅᓪᓗᒥ. ᐱᒻᒪᕆᐅᔪᒃᑯᑦ, ᓱᓇᒃᑯᑖᓄᑦ ᖃᐅᔨᓴᕐᓂᖅ 

ᕿᒥᕐᕈᐊᖅᑐᑦ ᐃᓱᒪᒃᓴᖅᓯᐅᕈᑎᒃᓴᓄᑦ ᐊᐅᓚᑦᓯᓂᕐᒧᑦ 

ᐊᒃᓱᕈᕐᓇᖅᑐᓄᑦ. 

 

ᓇᓗᓇᐃᒃᑯᑕᖅ 1. ᐊᔾᔨᙳᐊᖅ ECCC ᓯᒡᔭᒥ ᖁᐸᓄᐊᑦ ᓱᓇᒃᑯᑖᓄᑦ 

ᖃᐅᔨᓴᕐᓂᖅ ᑲᓇᑕᐅᑉ ᐅᑭᐅᖅᑕᖅᑐᖓᓂ ᑲᓇᖕᓇᖓᓂ ᐊᒻᒪᓗ 

ᐊᑯᓂᐊᓂ ᐅᑭᐅᖅᑕᖅᑐᒥ ᔨᒻᔅ ᕿᑭᖅᑕᖓᓂ.

ᓇᔪᕐᕕᒃ ᑕᒻᒫᕐᕕᒃ ᑲᖏᐊᑕ ᕿᕿᖅᑕᒥ ᓄᓇᖓ ᔪᓂ ᐱᒋᐊᓕᓵᖅᑎᓪᓗᒍ, 2018 

2018-ᖑᑎᓪᓗᒍ, ᐊᐅᓚᑦᓯᓚᐅᖅᑐᒍᑦ ᐱᒻᒪᕆᐅᔪᓂᒃ 

ᐊᒥᓲᓗᐊᙱᑦᑐᑦ-ᐅᑭᐅᖅᑕᖅᑐᒥ ᖃᐅᔨᓴᕐᕕᒻᒥ ᓇᔪᕐᕕᖕᒥ 

(ᐊᔾᔨᙳᐊᖅ 1): ᐅᐊᖕᓇᖓᑕ ᓄᓇᖓ (ᖃᖅᓴᐅᖅᑑᖅ) 

ᓱᒡᓕᐊᖅ ᕿᑭᖅᑕᖓᓂ, ᓄᓇᕗᑦ. ᑖᑉᓱᒪ ᐅᑭᐅᖓᓂ 20-ᓄᑦ 

ᐅᑭᐅᓄᑦ ᑲᔪᓯᔪᑦ ᖃᐅᔨᓴᕐᓂᕐᒧᑦ ᐅᑭᐅᖅᑕᖅᑐᒥ-

ᐱᑭᐅᓕᐅᖅᑐᓄᑦ ᖁᐸᓄᐊᓂᒃ, ᐱᕈᖅᓯᐊᓄᑦ ᐊᒻᒪᓗ 

ᓯᓚᓕᕆᓂᖅ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ 

ᐊᓯᙳᖅᐸᓪᓕᐊᓂᖓ ᑲᓇᑕ (ECCC) ᐅᐊᖕᓇᖓᑕ ᓄᓇᒥ 

ᑕᒻᒫᕐᕕᒻᒥ. ᓇᔪᕐᕕᒃ ᐱᒻᒪᕆᐅᓯᒪᔪᖅ ᐊᑯᓂᐅᔪᒃᑯᑦ 

ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒧᑦ ᐊᒻᒪᓗ ᓱᓇᒃᑯᑖᓄᑦ ᖃᐅᔨᓴᕐᕕᒃ 

ᐅᑭᐅᖅᑕᖅᑐᒥ ᓄᐊᑦ ᐊᒥᓕᑲᒥ (North America). 

ᖃᐅᔨᓴᖅᓯᒪᖃᑕᐅᔪᒍᑦ ᐱᓇᖕᓇᖓᑕ ᔩᒻᔅ ᑕᕆᐅᖓᓂ, 

ᐃᑲᔪᖅᑎᒌᑉᓗᑎᒃ ᑲᓇᑕᒥ ᓂᕐᔪᑎᓕᕆᔨᒃᑯᓐᓂᑦ (CWS). ᔩᒻᔅ 

ᑕᕆᐅᖓᓂ ᑕᐅᓴᑦ ᐅᖓᑖᓂ ᓯᒡᔭᒥ-ᖁᐸᓄᐊᖃᖅᑐᑦ 

ᐱᓇᓇᖓᓄᑦ ᐃᖏᕐᕋᔪᑦ ᔪᓚᐃ-ᓯᑎᐱᕆ-ᖑᑎᓪᓗᒍ. 

ᐱᓕᕆᓚᐅᖏᕐᑐᒍᑦ ᑰᑦ (Coats) ᕿᑭᖅᑕᖓᓂ ᐅᕝᕙᓘᓐᓃᑦ 

ᐳᕆᓐᔅ ᑦᔭᕈᔅ ᓯᒡᔭᖏᑕ ᓇᔪᕐᕕᖏᓐᓂᒃ 2018-ᖑᑎᓪᓗᒍ, 

ᑭᓯᐊᓂ ᐸᕐᓇᒃᓯᒪᔪᒍᑦ ᐅᑎᕐᓗᑕ ᐳᕆᓐᔅ ᑦᔭᕈᔅ ᕿᑭᖅᑕᖓᓄᑦ 

2019-ᖑᓕᖅᐸᑦ ᐊᒻᒪᓗ ᑲᔪᓯᓗᑕ ᑎᑎᕋᖅᓯᒪᔪᓂᒃ 

ᑲᑎᖅᓱᐃᓂᕐᒧᑦ ᐅᑭᐅᖑᓚᐅᖅᑐᒧᑦ ᒪᓕᒡᓗᒋᑦ ᓱᓇᒃᑯᑖᓄᑦ 

ᖃᐅᔨᓴᕐᓂᕐᒧᑦ. 

ᑲᖏᐊᑕ ᕿᑭᖅᑕᖓ  ᓄᓇᖓ  

2018-ᖑᑎᓪᓗᒍ ᐊᒃᓱᕈᕐᓇᓚᐅᖅᑐᖅ ᓯᓚ ᐊᒻᒪᓗ ᐊᐳᑎᒧᑦ 

ᕿᑭᖅᑖᓘᑉ ᐅᑭᐅᖅᑕᖅᑐᖓᓂ, ᐊᒻᒪᓗ ᑕᒪᓐᓇ ᓴᖅᑭᑎᑦᓯᒪᔪᖅ 

ᐊᒃᓱᕈᕐᓇᖅᑐᓂᒃ ᓯᒡᔭᒥ-ᖁᐸᓄᐊᓄᑦ ᐱᐊᓛᖅᑖᖅᐸᓪᓕᐊᔪᓄᑦ 

ᑲᖏᐊᑕ ᕿᑭᖅᑕᖓᓂ. ᐅᐱᕐᖓᒃᓵᖅ ᑭᖑᓂᐊᓂ 

ᐊᒥᓲᓗᐊᙱᑦᑐᑦ ᓈᓴᐅᑎᑦ ᓯᒡᔭᒥ-ᖁᐸᓄᐊᑦ ᐱᑭᐅᖏᑦ 

ᓇᓂᔭᐅᓚᐅᖅᑐᑦ: 57 ᐱᑭᐅᑦ ᓇᓂᔭᐅᓚᐅᖅᑐᑦ 2018-

ᖑᑎᓪᓗᒍ, ᐊᔾᔨᒌᙱᑦᑐᑦ 131 ᐱᑭᐅᑦ 2017-ᖑᑎᓪᓗᒍ, 2018 

ᐊᒥᓲᙱᓐᓂᖅᓴᐅᔪᑦ ᓈᓴᖅᑕᐅᔪᑦ 20 ᐅᑭᐅᑦ ᐅᖓᑖᓂ 

ᖃᐅᔨᓴᖅᑎᓪᓗᒋᑦ. ᐅᐱᕐᖓᒃᓵᖑᑎᓪᓗᒍ 

ᐃᒃᑮᕐᓇᕐᓂᖓ/ᐆᓇᕐᓂᖓ ᐊᑦᑎᑦᑐᑦ ᐊᒻᒪᓗ ᐊᐅᒃᓯᖃᑦᑖᕐᓂᖓ 

ᐊᐳᑎ, ᐊᒻᒪᓗ ᐱᑭᐅᓕᐅᖅᓯᒪᑦᑎᐊᙱᑦᑐᑦ ᓯᒡᔭᒥ-ᖁᐸᓄᐊᑦ 

ᖃᐅᔨᓴᖅᑕᐅᓯᒪᔪᑦ ᑲᓛᖦᖡᑦ ᓄᓇᖓᓄᑦ ᑎᑭᓪᓗᒍ. 

ᑕᓪᓕᒪᑐᐃᓐᓇᐃᑦ ᑲᔪᐊᕋᐃᑦ ᐱᑭᐅᑦ ᓇᓂᔭᐅᓯᒪᔪᑦ ᑖᑉᓱᒪ 

ᐅᑭᐅᖓᓂ; ᐊᒥᓲᙱᓐᓂᖅᓴᐅᔪᑦ 61 ᐱᑭᐅᑦ ᓇᓂᔭᐅᔪᑦ 

2017-ᒥᑦ.   

 

ᖃᑯᖅᑐᖅ-ᓯᒡᔭᕆᐊᔪᐃᑦ ᐱᑭᐅᖏᑦ ᐱᐊᓛᙳᖅᐸᓪᓕᐊᔪᑦ ᖃᖏᐊᑕ 

ᕿᑭᖅᑕᖓ ᓄᓇᖓᓂ 

ᑲᔪᐊᕋᐃᑦ ᓈᓴᐅᑎᖏᑦ ᐊᔾᔨᒌᙱᑦᑐᑦ 20 ᑭᖑᓂᖓᓂ ᐅᑭᐅᓄᑦ 

ᖃᐅᔨᓴᖅᑎᓪᓗᒋᑦ, ᑭᓯᐊᓂ 2017-ᖑᑎᓪᓗᒍ 

ᐊᒥᓲᓗᐊᙱᓐᓂᖅᓴᐅᔪᑦ 2000 ᐱᒋᐊᓕᓵᖅᑎᓪᓗᒋᑦ. ᐊᓯᖏᑦ 

ᐆᒪᔪᑦᑕᐅᖅ, ᐱᓗᐊᖅᓗᒋᑦ ᑕᓕᒡᕙᐃᑦ, ᓇᓗᓇᐃᔭᖅᓯᒪᔪᑦ 

ᐊᒥᓲᓗᐊᙱᓐᓂᖅᓴᐅᔪᑦ 1990 ᐱᒋᐊᓕᖅᑎᓪᓗᒍ 

ᖃᐅᔨᓴᖅᐸᓪᓕᐊᓕᖅᑎᓪᓗᒋᑦ.  

ᖁᓛᓂᑦ ᓴᐅᒥᐊᓂᑦ: ᖃᑯᖅᑐᖅ-

ᓯᒡᔭᕆᐊᔪᐃᑦ ᐱᑭᐅᖏᑦ (ᓯᕗᐊᓂ) 

ᐊᒻᒪᓗ ᑐᐊᒡᒐᔪᑦ (ᑐᓄᐊᓂ), ᒪᕐᕉᒃ 

ᓯᒡᔭᕆᐊᑦ, ᖁᓪᓕᖁᓕᐊᕐᔪᐃᑦ ᐊᒻᒪᓗ 

ᑲᔪᐊᕋᐃᑦ, ᓯᒡᔭᕆᐊᑦ.  ᐊᑦᑕᕆᔭᐅᓯᒪᔪᑦ 

ᓄᙳᕙᓪᓕᐊᓂᖏᑦ 80%-ᓂᒃ 1970 

ᐱᒋᐊᓕᖅᑎᓪᓗᒋᑦ; ᓱᒡᓕᐊᒥ 

ᐱᒻᒪᕆᐅᔪᑦ ᐱᑭᐅᓕᐅᕐᕕᒃ ᓇᔪᕐᕕᖓᑦ 

ᐆᒪᔪᓄᑦ. ᑲᔪᐊᕋᐃᑦ ᓄᖑᕙᓪᓕᐊᔪᑦ. 

ᐱᑕᖃᓚᐅᙱᑦᑐᖅ ᑲᖏᐊᑕ 

ᕿᑭᖅᑕᖓᓂ 2000 

ᐱᒋᐊᓕᓵᖅᑎᓪᓗᒍ, ᑭᓯᐊᓂ 

ᐅᑎᖅᐸᓪᓕᐊᓯᒪᔪᑦ. 

 

ᐱᐊᓛᑦ ᓯᒡᔭᒥ-ᖁᐸᓄᐊᑦ ᐱᑭᐅ ᐊᒥᓲᙱᓐᓂᖅᓴᐅᔪᑦ 2018-

ᖑᑎᓪᓗᒍ 2017-ᒥᑦ, ᑭᓯᐊᓂ ᐊᒥᓲᓂᖅᓴᐅᓚᐅᖅᑐᑦ 2016-

ᖑᑎᓪᓗᒍ (ᐱᐅᓗᐊᙱᑦᑐᑦ ᓯᒡᔭᒥ-ᖁᐸᓄᐊᓄᑦ). 2018-

ᖑᑎᓪᓗᒍ, 12% ᐱᑭᐅᑦ ᐱᐊᓛᙳᖅᓯᒪᔪᑦ, ᐊᔾᔨᒌᙱᑦᑐᑦ 

21% 2017-ᖑᑎᓪᓗᒍ, ᐊᒻᒪᓗ 4%-ᑐᐃᓐᓇᐃᑦ 2016-ᒥ 

ᐊᒻᒪᓗ 0%  2015-ᒥ. ᓈᓴᐅᑎᑦ ᐱᑭᐅᓄᑦ ᐱᐊᓛᖅᑖᖅᓯᒪᔪᑦ 

ᐊᒥᓲᓗᐊᙱᓐᓂᖅᓴᐅᔪᑦ ᓇᔪᕐᕕᐅᔪᓂᑦ ᓇᒥᑐᐃᓐᓇᖅ 

ᐅᑭᐅᖅᑕᖅᑐᒥ. ᐱᐊᓛᖅᑖᖅᓯᒪᙱᓐᓂᖏᑦ ᐱᔾᔪᑎᖃᖅᑐᑦ 

ᓂᕿᒋᔭᐅᖃᑦᑕᖅᑐᓄᑦ ᐊᒻᒪᓗ ᐃᓱᖓᐃᑦ ᐱᐊᓛᓄᑦ 

ᐱᔾᔪᑎᖃᕐᓂᖅᓴᐅᓚᐅᖅᑐᑦ ᓂᕿᒋᓪᓗᓂᔾᔪᒃ 

ᖃᐅᔨᓴᖅᑕᐅᑎᓪᓗᒋᑦ ᐅᖓᓯᑦᑐᒥᑦ ᐊᔾᔨᓕᐅᕈᑎᒃᑯᑦ. ᑖᑉᓱᒪ 

ᐅᑭᐅᖓᓂ ᓇᓗᓇᐃᖅᓯᒪᔪᑦ ᐊᒥᓲᓗᐊᙱᓐᓂᖅᓴᐅᔪᑦ ᑎᒻᒥᐊᑦ 

ᐱᑭᐅᖏᓐᓄᑦ ᑲᖏᐊᑕ ᕿᑭᖅᑕᖓᓂ, 

ᐅᐱᕐᖓᒃᓵᖑᖃᑦᑖᓗᐊᕐᓂᖓᓄᑦ, ᐊᒻᒪᓗ ᑎᒻᒥᐊᑦ ᐱᑭᐅᖏᓐᓂᑦ 

ᓇᓂᓯᔪᖃᙱᑦᑐᑦ ᑕᒻᒫᕐᕕᐅᑉ ᖃᓂᖓᓂ. ᐊᒻᒪᓗ, ᓂᕿᑐᓲᑦ 

ᐆᑦᑑᑎᒋᓗᒍ ᑎᕆᒐᓂᐊᑦ ᐊᒻᒪᓗ ᐃᓱᖓᐃᑦ ᓯᒡᔭᒥ-ᖁᐸᓄᐊᓂᑦ 

ᓇᓂᓯᓯᒪᔪᑦ ᓂᕿᒃᓴᓄᑦ. ᐊᒥᓲᓗᐊᖑᓂᖅᓴᐅᔪᑦ ᓂᕐᓖᑦ 

ᖃᐅᔨᓴᖅᑕᐅᑎᓪᓗᒋᑦ ᑭᖑᓂᐊᓂ ᐅᑭᐅᖑᔪᓂᑦ, ᑭᓯᐊᓂ 

ᓇᓂᓯᓚᐅᙱᑦᑐᒍᑦ ᓂᕐᓖᑦ ᑲᓇᖕᓇᖓᓂ ᑕᕆᐅᖓᑕ 

ᑕᒻᒫᕐᕕᖓᓂ (ᐊᒥᓲᓂᖅᓴᐃᑦ ᑎᒻᒥᐊᑦ ᐱᑭᐅᖏᑦ ᓇᓂᔭᐅᔪᑦ 

ᐅᐊᖕᓇᖓᓂ).  

ᐊᓯᖏᑦ ᖃᐅᔨᔭᐅᓯᒪᔪᑦ ᑖᑉᓱᒪ ᐅᑭᐅᖓᓂ ᐊᒥᓲᓂᖅᓴᐅᔪᑦ 

ᐱᑭᐅᑦ (7%, ᐊᔾᔨᒌᙱᑦᑐᑦ 3% ᐅᑭᐅᖑᔪᓂᑦ). ᑕᒪᓐᓇ 

ᐱᔾᔪᑎᒋᔭᖓ ᐊᐅᒃᓯᖅᓇᓵᕐᓂᖓᓄᑦ ᐊᒻᒪᓗ ᐃᒃᑮᕐᓇᕐᓂᖓᓄᑦ 

ᓯᓚᐅᑉ. ᑕᐃᒪ, ᑕᑯᔪᖃᑦᑕᖅᓯᒪᔪᑦ ᐅᒃᐱᓂᑦ ᐊᒻᒪᓗ ᑭᒡᒐᕕᒡᔪᐊᑦ 

ᐱᑭᐅᓕᐅᖅᓯᒪᔪᑦ ᖃᓂᐊᓂ, ᐊᒻᒪᓗ ᐱᑭᐅᑦ 

ᕿᒪᒃᑕᐅᑐᐃᓐᓇᖅᑐᑦ ᖁᐸᓄᐊᑦ ᑐᖁᕋᕐᓂᖏᓐᓄᑦ 

ᓂᕿᒋᔭᐅᑉᓗᑎᒃ ᐊᓯᖏᓐᓂᑦ ᖁᐸᓄᐊᓂᑦ. ᓯᒡᔭᒥ-ᖁᐸᓄᐊᑦ 

ᒪᓐᓂᖏᑦ ᓵᓐᓂᖅᓴᐃᑦ 2018-ᖑᑎᓪᓗᒍ, ᐊᒻᒪᓗ, ᐃᒻᒪᖄ 

ᓂᕿᖃᓗᐊᙱᓐᓂᖓᓄᑦ ᐊᐅᔭᖓᓂ 

ᐱᑭᐅᓕᐅᖅᐸᓪᓕᐊᑎᓪᓗᒋᑦ. ᑖᑉᓱᒪ ᐅᑭᐅᖓᓂ, ᐃᓚᒋᐊᕐᓗᒋᑦ 

ᓱᓇᒃᑯᑖᓄᑦ ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖓᓄᑦ, 

ᐅᑎᖅᑎᑦᓯᓚᐅᖅᑐᒍᑦ ᐱᖓᓱᓂᑦ ᓄᓇᒥ-ᖃᐅᔨᓴᕈᑎᓂᒃ 

ᐃᓕᑕᐅᓯᒪᔪᕕᓃᑦ ᐅᑭᐅᖅᑕᖅᑐᒥ ᐃᒥᖅᑯᑕᐃᓚᑦ 2017-

ᖑᑎᓪᓗᒍ ᐱᔾᔪᑎᖃᖅᖢᒋᑦ ᐊᒥᓱᓂ-ᓇᔪᕐᕕᓂ 

ᐃᑲᔪᖅᑎᒌᓐᓂᒃᑯᑦ ᐊᓯᖏᓪᓗ ᓱᓇᒃᑯᑖᓄᑦ ᖃᐅᔨᓴᖅᑎᓂᑦ ᓄᐊᑦ 

ᐊᒥᐊᓕᑲᓕᒫᒥ. ᐃᓕᓯᓯᒪᔪᒍᑦ 20 ᓄᓇᒥ-ᖃᐅᔨᓴᕈᑎᒃᓴᓂᒃ 

2017-ᖑᑎᓪᓗᒍ ᐊᒻᒪᓗ ᐊᒥᓱᑦ ᓇᓂᔭᐅᓯᒪᔪᑦ ᓄᓇᒥ-

ᖃᐅᔨᓴᕈᑏᑦ ᐊᐅᔭᖓᓂ 2018-ᒥ. 

ᓇᓂᓯᔪᒪᓂᖅᓴᐅᔪᒪᓚᐅᖅᑐᒍᑦ ᐊᒥᓲᓂᖅᓴᓂᑦ ᓈᓴᐅᑎᒃᑯᑦ, 

ᑭᓯᐊᓂ ᓇᓂᓯᓂᖅ ᐊᔪᕐᓇᓚᐅᖅᑐᑦ ᐊᒥᓱᑲᓪᓚᓄᑦ 

ᐃᒻᒥᒃᑰᖅᑐᓄᑦ ᓯᓚᑦᓴᐅᙱᓐᓂᖓᓄᑦ ᐅᓕᑎᑦᑎᔪᒥᑦ ᑕᒪᒃᑭᓄᑦ 

ᑭᓯᐊᓂ ᐃᒥᖅᑯᑕᐃᓚᑦ ᐱᑭᐅᖏᓐᓂᑦ. ᐊᑕᐅᓯᖅ ᓇᐅᔭᕐᔪᐊᖅ 

ᓄᓇᒥ-ᖃᐅᔨᓴᕈᑎᒃᑯᑦ ᖃᐅᔨᔭᐅᓯᒪᔪᖅ, ᑭᓯᐊᓂ 

ᐱᑭᐅᖃᙱᑦᑐᑦ ᐊᒻᒪᓗ ᓇᓂᔭᐅᒃᑲᓐᓂᕈᓐᓇᓚᐅᙱᑦᑐᖅ. 

ᓇᓂᒐᓱᐊᒃᑲᓐᓂᕐᓂᐊᖅᑕᕗᑦ ᑖᒃᑯᐊ ᖁᐸᓄᐊᓄᑦ 2019-

ᖑᓕᖅᐸᑦ.  

 

 



ᐅᑭᐅᖅᑕᖅᑐᒥ ᖁᐸᓄᐊᑦ ᐊᒻᒪᓗ ᐆᒪᔪᖁᑎᖏᑦ – 2018 ᐊᐅᔭᖅ ᐊᒻᒪᓗ  ᓱᓇᒃᑯᑖᓄᑦ ᖃᐅᔨᓴᕐᓂᕐᒧᑦ ᐅᓂᒃᑳᓕᐊᑦ 

ᐊᕙᑎ ᐊᒻᒪᓗ ᓯᓚᐅᑉ ᐊᓯᙳᖅᐸᓪᓕᐊᓂᖓ ᑲᓇᑕ 

ᖃᐅᔨᓴᕐᓂᕐᒧᑦ ᐱᓕᕆᖃᑎᒌᒃᑐᑦ ᐊᒻᒪ ᑮᓇᐅᔭᑎᒍᑦ ᐃᑲᔫᓯᐊᖏᑦ 

ᖃᐅᔨᓴᕈᑎᐅᔪᑦ ᓇᓗᓇᐃᔭᖅᑕᐅᓯᒪᔪᑦ ᐅᕙᓂ ᐅᓂᒃᑳᒥ ᐱᓕᕆᖃᑎᒌᖕᓂᒃᑰᖓᕗᖅ ᐊᒥᓱᓄᑦ ᐃᓄᖕᓄᑦ ᐊᒻᒪ ᑲᑐᔾᔨᖃᑎᒌᓄᑦ. ᓘᒃᑖᖅ ᐹᓪ 

ᓯᒥᑦ (ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᖑᖅᐸᓪᓕᐊᓂᖓᓄᑦ ᑲᓇᑕᒥ, ECCC) ᐊᐅᓚᑦᑎᔨᐅᓚᐅᕐᐳᖅ ᐱᓕᕆᓂᕐᒥ ᐱᓕᕆᖃᑎᖃᖅᖢᓂ 

ᐅᑯᓂᖓ ᓘᒃᑖᖅ ᐃᐅᕆᑲ ᓅᓪ (ᑐᕋᓐᑦ ᔫᓂᕘᓯᑎᓯ), ᔭᓂ ᕌᔅ (ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ), ᑯᕆᔅᑎᐊᓐ ᕗᕆᐅᔅ (ᑲᓇᑕᒥ 

ᐆᓚᔪᓕᕆᔨᕐᔪᐊᒃᑯᑦ), ᐊᒻᒪ ᓘᒃᑖᖅ ᒍᕌᓐᑦ ᒋᐅᑯᕆᔅᑦ (ECCC). ᐱᓕᕆᔾᔪᑎᓕᕆᓂᒃᑯᑦ ᓯᕗᓕᐅᕐᑎᐅᓂᖅ ᐊᒻᒪ ᑐᑭᒧᐊᖅᑎᑦᑎᓂᖅ 

ᑲᒪᔨᒋᔭᐅᓚᐅᕐᑐᖅ ᑕᒡ ᒪᒃᓂᐅᓂ (ECCC), ᐃᑲᔪᖅᑎᖃᖅᖢᓂ ᐅᑯᓇᖕᖓ ᕼᐊᓕ ᕼᐃᓂᓐ, ᐳᐊᓐᕆᓐ ᕼᐊᒃᓂᔅ, ᐸᒥᐅᖅ ᑕᐸᖅᑎ ᐊᒻᒪ 

ᓴᐃᔭ ᑯᔨᓇ (ECCC). 

ᐅᑯᐊ ᐱᓕᕆᐊᒃᓴᐃᑦ ᐱᓕᕆᕈᓘᔭᕐᓇᖅᑐᑦ ᐃᓂᒃᓴᒃᑯᑦ ᐊᒻᒪ ᓴᓇᑎᑦᑎᓂᒃᑯᑦ, ᐱᑕᖃᕆᐊᖃᖅᖢᓂ ᐱᓇᓱᓪᓚᕆᒃᑐᓂᑦ ᐃᓕᓐᓂᐊᖅᑎᓂᒃ ᐊᒻᒪ 

ᓄᓇᒥ ᖃᐅᔨᓴᖅᑎᓂᒃ. ᑲᖏᐊᑕ ᕿᑭᖅᑕᖓ ᓄᓇᖓᓂ ᖃᐅᔨᓴᖅᑐᑦ 2018-ᒥ ᐅᑯᐊᖑᓚᐅᕐᑐᑦ ᔭᐱ ᐊᖑᑎᐊᓗᒃ, ᓕᓂ ᐃᒥᖅᑕᐅᑦ, 

ᐅᐃᓗ ᐃᖕᓕᔅ, ᓄᐊ ᑯᐊᓐ, ᑕᒡ ᒪᒃᓂᐅᓂ, ᔪᓴᐃᐊ ᓇᑯᓛᒃ, ᐳᐊᓐᑕᓐ ᓄᐊᒪᓐ, ᑮᓂᓐ ᐱᑎ, ᐊᒻᒪ ᑖᒃᑐ ᐸᐅᓗᓯ ᔅᒥᑦ. 

ᖃᐅᔨᓴᕐᓂᖅ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐊᑭᑐᔪᐊᓘᖕᒪᑦ ᐊᒻᒪᓗ ᐃᑲᔫᓯᐊᖅᑖᕐᓂᖅ ᑖᔅᓱᒧᖓ ᐱᓕᕆᓂᕐᒧᑦ ᐅᑯᓇᙶᕆᐊᖃᖅᖢ 

ᐱᓕᕆᖃᑎᒌᖕᓂᒃᑯᑦ ᑖᒃᑯᓂᖓᑐᐊᕐᓗ ᐃᓱᖃᕋᓂ: ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᖏᖅᐸᓕᐊᓂᖓᓄᑦ ᑲᓇᑕᒥ ᐆᒪᔪᓕᕆᓂᕐᒥ 

ᐱᓕᕆᕝᕕᖕᒥᑦ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ, ᐋᑎ PRISM, ᐃᒪᕐᒥᐅᑕᓕᕆᔨᕐᔪᐊᒃᑯᓐᓂᑦ, ᐊᒥᐊᓕᑲᒥᑦ ᐃᒪᕐᒥᐅᑕᓕᕆᔨᒃᑯᓐᓂᑦ. PEW-ᑯᑦ 

ᐃᑲᔫᓯᐊᖅᑖᕈᑎᖏᓐᓂᑦ, ᑐᕋᓐᑦ ᔫᓂᕘᓯᑎᒥᑦ, ᑳᑕᓐ ᔫᓂᕘᓯᑎᒥᑦ, ᐅᑭᐅᖅᑕᖅᑑᑉ ᖄᖓᓂᑦ ᖃᐅᔨᓴᖅᑐᓕᕆᔨᒃᑯᓐᓂᑦ, ᐅᑭᐅᖅᑕᖅᑐᕐᒥᑦ 

ᖃᐅᔨᓴᖅᑐᓕᕆᓂᕐᒧᑦ ᐃᓕᓐᓂᐊᕈᑎᒃᓴᓂᒃ ᐊᒻᒪ NSERC. 

 

 

ᖃᐅᔨᒋᐊᕐᕕᒃᓴᖅ 

ᐊᐱᖁᑎᒃᓴᖃᕈᔅᓯ, ᐅᖃᐅᓯᒃᓴᖃᕈᓯᓘᓐᓃᑦ ᐅᕝᕙᓘᓐᓃᑦ ᐃᓱᒫᓘᑎᖃᕈᔅᓯ, ᐅᑯᐊ ᐅᖃᕐᕕᐅᔪᓐᓇᖅᑐᑦ: 

ᐹᓪ ᓯᒥᑦ         ᑕᒡ ᒪᒃᓂᐅᓂ 

ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᖃᐅᔨᓴᕐᕕᖓ    ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᖃᐅᔨᓴᕐᕕᖓ  

ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᖑᖅᐸᓪᓕᐊᓂᖓᓄᑦ ᑲᓇᑕᒥ  ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᖑᖅᐸᓪᓕᐊᓂᖓᓄᑦ ᑲᓇᑕᒥ 

ᐅᖄᓚᐅᑎᖓ: (613) 998 - 7362     ᐅᖄᓚᐅᑎᖓ: (613) 990 - 9746 

ᖃᕋᓴᐅᔭᒃᑯᑦ: paulallen.smith@canada.ca    ᖃᕋᓴᐅᔭᒃᑯᑦ:douglas.macnearney@canada.ca 

